Familiak, adixkideak, auzoak, bidaiariak, ezezagunak hemen
bilduak dira. Denak etorriak gara, Jesu Kristok gomitaturik.

Apeza aldareratzean, xutitzen gara eta kantatzen dugu.
Apezarekin batean egiten dugu kurutze seinalea.

Apezak : Aitaren, Semearen eta [zpiritu Sainduaren izenean.

Guk : Amen.

Apezak : Jesus Kristo gure Jaunaren grazia, eta Jainko Aitaren maitasuna
eta Izpiritu sainduaren batasuna izan bedi zuekin.

Guk : eta zure Izpirituarekin

Galderak :

Zergatik meza igandetan?
Jesus piztu baita igande batez,
Bazko egunean. Geroztik,
giristinoek hautatu dute egun

hori elgarretaratzeko haren
oroitzapenean. Jaunaren Eguna
bilakatu da, latinez “dies
dominica”, frantseses “dimanche™.

Zergatik meza ospatzen da

¢liza batean?

Eliza da etxe bat bereziki eraikia
giristinoak biltzeko. Baina meza

toki askotan zelebratzen ahal da:

eskola batean, presondegi batean,
pentze batean, eritegi batean.

Apeza meza emateko zergatik

beharrezkoa da?

Jaunaren izenean Kristauak
biltzeko kargua ukana baitu.
Eukaristia ospakizunaren buru da,
Jesu Kristoren izenean.

Jestuak :

Xutik 1zatea :
Jainkoak xutiarazten gaitu, betiko
bizia emanez.

Kurutzearen seinalea :
Gure eskuinarekin, kurutze bat
egiten dugu
kopetan, sabelaren
gaineko partean,
ezkerreko espaldan
cta azkenean
eskuinekoan.
Horrela, uzten
dugu Jainkoaren,
Semearen eta
Izpiritu Sainduaren
bizia gure nortasun
osoaz jabetzen.

Kantatzea :
Elgarrekin otoitz egiteko molde
alaia da.

Gk

Jainkoari buruz itzultzen gara. Haren aintzinean
aitortzen dugu egin dugun gaizkia eta damu dugu
egin ez dugun ongia. Baina Jainkoak ezagutzen

gaitu eta barkatzen digu.

Apezak : haurrideak, aitor ditzagun gure bekatuak, mixterio sainduak

ospatetzeko gai izan gaitezen.

Guk : Aitortzen diot Jainko guziz ahaltsuari,

Eta zueri ere bai, nere haurrideri,

Bekatu egin dutala, gogoeta, hitz ¢ta egitez,

Eta egin beharrak ez eginez,

Bai bekatore naiz. (Gure golkoa jotzen dugu)

Horrengatik eskatzen diotet Andredena Maria beti Birjinari,
Aingeru eta Saindu guzieri, eta zueri ere bai, nere haurrideri,

Otoitz egin dezazuen nere alde Jainko gure Jaunari.

Apezak : Urrikal dakigula Jainko guziz ahaltsua, eta gure bekatuak
barkaturik, ereman gaitzala betiko bizitzera.

Guk : Amen
Guk : Urrikal, Jauna

Guk : Kristo urrikal
Guk : Urrikal, Jauna.

Apezak : Urrikal, Jauna
Apezak : Kristo urrikal
Apezak : Urrikal, Jauna.

Hitz azalduak :

Eukaristia :

Grekoz, erran nahi du “eskerrak,
grazia ematea”. Meza izendatzeko
beste hitz bat da.

Bekatorosa 1zatea bere buruari
aitortu :

Aitortu Jainkoaren amodiotik
urruntzen garela.

Kofesatu :

Denen aintzinean adierazi,
planteatu bekatoros garela.

Egin beharrak ez egitea :

Egin beharrak ahanztea ala nahitara
ez egitea.

Miserikordia :

“miseria” hitzak erran nahi du
zorigaitza, dolua eta “kordia”,
bihotza.

Jainkoak miserikordia egiten digu
gure doluei eta zorigaitzei bere
bihotza beti idekitzen baitie.
Amen :

“Ados, bai ados naiz”’, hebrear
hizkuntzan.

Jauna :

Fededunek Jainkoari ematen dioten
1zenetarik bat. Giristinoek Jesus
«Jauna» deitzen dute sinesten
baitute Jainkoaren semea dela eta
Aitaren 1zaite berekoa.

Kristo (edo Mesias) :

Biblian, erran nahi du usain onezko
olio batek gantzutu presuna.

Usain onezko olio hori marka bat
da : Jainkoak markatu du Jesus
misio berezi bat egiteko, mundua
salbatzeko.

Izen horiek oro (Jauna, Kristo,
Mesias) giristinoek Jesusi ematen
dizkiote.

Jestuak :

Golkoa jotzea :

Nere golkoa joz, eta ez beste
batena, aitortzen dut nihaur
bekatoros naizela.




Jainkoaren ospea aitortzen dugu erranez : “Gloria” Hitz azalduak :
Otoitz honen hastapenak errepikatzen du aingeruen

o ) i Gloria :
kantua, artzainel eman zietelarik Jesusen sortzearen Hitz horrek erran nahi du “pizua baduena”. Presuna baten hazta erakusten
berria du. “Aintza zeruan” erraiten dugularik, gure bizian Jainkoaren garrantzia

onartzen dugu. Otoitz hori batzuetan deitzen da “Gloria”, erran nahi baitu
latinez “Loria, Ospe, Aintza”. Erromanoen mintzaira giristino guzien
arteko mintzaira izan da XX. menderaino.

Laudorio egin, goretsi :

Kar haundiarekin norbaitez ongia erran, norbait laudatu, goraipatu.
Ahalguztiduna :

Jainkoa ahalguztiduna erraten delarik, erran nahi dugu bere maitasuna hain
haundia dela non ez baitugu izartzen ahal.

Munduko bekatua :

Mundu guzian egiten den gaizkia (gerlak, pobrezia, goseteak, gizonak egin
dezakeen gaizkia)

Izpiritu Saindua :

Jainkoak, Jesus bezala bizitzeko ematen digun biziaren hatsa.

Apezak : Aintza zeruetan Jaungoikoari

Guk : eta bakea lurrean haren gogoko gizoneri
Hain haundi ta eder zaitugulakotz, gora zu, benedikatua zu
Gorespen zuri, ahuspez agur, eskerrak zuri
Jainko Jauna, zeruko errege,
Jaungoiko Aita, guziahalduna.
Jauna, seme bakar, Jesu Kristo
Jainko Jauna, Jainkoaren bildots, Aitaren seme.
Zuk kentzen duzu munduko bekatua, Urrikal Jauna.
Zuk kentzen duzu munduko bekatua, Entzun gure deia.
Aitaren eskuin aldean jarririk zaude zu, Urrikal Jauna.
Zu bakarrik saindua,
Zu bakarrik Jauna,
Zu bakarrik Goi-Goikoa, Jesu Kristo,
Izpiritu Sainduarekin, Jainko Aitaren argitan. Amen

Denek batean Jainkoa otoitzera gomitatzen gaitu apezak.
Honela amaitzen da otoitza :

Apezak : Jesu Kristo gure Jaunaren bitartez, zurekin eta Izpiritu

Sainduarekin batean, Jainko eta Errege bizi baita gizaldi eta gizaldi
guzietan.

Guk : Amen

